
Ao Raha?

FANJIFANA ANDAVANANDRO

Hivarotra makalioka 800 ariary
ny iray kapoaka ny Fanjakana

Ho fitsinjovana ny mpanjifa amin'izao vanim-potoana hidi-
rana amin’ny maitso ahitra izao dia nametraka paikady ny fiton-

dram-panjakana, amin’ny alalan'ny minisitera misahana Fam-
piroboroboana ny Indostria sy ny Varotra ary ny Fanjifana, izay

iarahana amin‘ny orinasa SPM (State procurement of Madagas-
car). Fantatra fa haterina eny amin’ireo mpivarotra mpaninjara
eny amin'ny fokontany eto an-drenivohitra sy any amin'ireo dis-
trika manodidina ny vary ahafahan’ny mponina misitraka izany
amin'ny vidiny ara-drariny.

Hojifaina 800 ariary, araka izany, ny iray kapoaka amin'ny
vary makalioka, vokatra eto an-toerana eny amin‘ny mpivarotra
enta-madinika ireo, raha 750 ariary kosa rg/ vary mr‘afamna avy
any ivelany. Ho an’ny eto Antananarivo dia anisan'ireo fokon-
tany hahitana izany vary izany Ambohitsoa, Namontana, Ano-
sizato, Isotry, Ampasampito, Tanjombato, Ambatofotsy, Ankadike-
2, Ambohimanambola, Andavamamba, Anosimpatrana, llafy ary

\ndohatapenaka. Natomboka teny amin’ny mpaninjara Ambo-
himanamﬁla ny fitsinjarana ny vary, omaly.

